
Opstel van die bondige aankondiging van resultate
Die bondige aankondiging is opgestel onder toesig van die groep 
se finansiële hoof, Nico Marais, GR(SA). Hierdie resultate is op 
29 Junie 2026 bekend gemaak.

Belangrike inligting
Hierdie verslag bevat vooruitskouende verklarings soos omskryf in die 
Verenigde State se Private Securities Litigation Reform Act van 1995, 
met betrekking tot ons finansiële posisie, resultate van werksaamhede 
en ondernemings. Hierdie vooruitskouende verklarings is aan ŉ 
aantal risiko’s en onsekerhede blootgestel, waarvan baie buite ons 
beheer is, en berus op ons huidige standpunte en verwagtings ten 
opsigte van toekomstige gebeure. Sulke verklarings word gewoonlik 
gekenmerk deur die gebruik van vooruitskouende terminologie soos 
‘glo’, ‘verwag’, ‘kan’, ‘sal’, ‘sou kon’, ‘behoort’, ‘beoog’, ‘reken’, 
‘beplan’, ‘aanvaar’ of ‘antisipeer’, of verwante negatiewe of ander 
variasies of vergelykbare terminologie, of deur besprekings van 
strategie wat risiko’s en onsekerhede insluit. Hierdie vooruitskouende 
verklarings en ander verklarings vervat in hierdie verslag oor sake 
wat nie historiese feite is nie, sluit voorspellings in. Geen versekering 
kan gegee word dat sulke toekomstige resultate behaal sal word nie. 
Werklike gebeure of resultate kan wesenlik verskil as gevolg van 
risiko’s en onsekerhede wat in sulke vooruitskouende verklarings 
geïmpliseer word.

ŉ Aantal faktore kan ons toekomstige bedrywighede raak en 
veroorsaak dat resultate wesenlik verskil van dié wat in die 
vooruitskouende verklarings te kenne gegee is, insluitend (sonder 
beperking): (a) veranderings aan IFRS en gepaardgaande 
vertolkings, toepassings en praktyke soos hulle op vorige, huidige 
en toekomstige tydperke van toepassing is; (b) voortgesette en 
toekomstige verkrygings, veranderings in plaaslike en internasionale 
sake- en marktoestande soos wisselkoers- en rentekoersbewegings; 

(c) veranderings in plaaslike en internasionale regulatoriese en 
wetlike omgewings; (d) veranderings in plaaslike en internasionale 
bedryfs-, maatskaplike, ekonomiese en politieke toestande; 
(e) arbeidsonrus en nywerheidsoptrede; en (f) die uitwerking van 
beide huidige en toekomstige litigasie.

Die vooruitskouende verklarings vervat in hierdie verslag is slegs 
van toepassing soos op die datum van die verslag. Ons is geensins 
onder verpligting nie (en ontken uitdruklik enige sodanige 
verpligting) om vooruitskouende verklarings by te werk of te wysig 
om gebeure of omstandighede ná die datum van die verslag, of die 
voorkoms van onvoorsiene gebeure, te weerspieël. Ons kan geen 
gerusstelling verskaf dat vooruitskouende verklarings korrek sal blyk 
nie en beleggers word gemaan om nie te veel op enige 
vooruitskouende verklarings staat te maak nie.

Verdere inligting
Hierdie bondige aankondiging en die resultate hierin vervat is 
opgestel ooreenkomstig die Noteringsvereistes van die JSE Beperk. 
Hierdie bondige aankondiging van resultate is die direkteure se 
verantwoordelikheid en is slegs ŉ opsomming van die inligting 
in die volledige gekonsolideerde finansiële jaarstate en 
geïntegreerde jaarverslag. Hierdie verslae sal op 29 Junie 2026 
op SENS vrygestel word en kan op die maatskappy se webwerf 
gelees word by www.naspers.com, asook by die JSE-skakel,  
https://senspdf.jse.co.za/documents/2026/jse/isse/NPN/YE26.pdf. 
Afskrifte van die volledige gekonsolideerde finansiële jaarstate kan 
ook gedurende kantoorure sonder enige koste by die maatskappy se 
geregistreerde kantoor aangevra word. Die volledige gekonsolideerde 
finansiële jaarstate vir die jaar geëindig 31 Maart 2026 is deur ons 
onafhanklike ouditeur Deloitte & Touche geoudit. Hul ongewysigde 
verslag is by die volledige gekonsolideerde finansiële jaarstate 
aangeheg en is beskikbaar by www.naspers.com. www.naspers.com

Enige beleggingsbesluit moet geneem word op grond van die 
volledige gekonsolideerde verslag wat op SENS en op die 
maatskappy se webwerf gepubliseer word.

Die inligting in hierdie bondige aankondiging van resultate is 
verkry uit die geouditeerde finansiële jaarstate en geïntegreerde 
jaarverslag wat op SENS gepubliseer word, maar die bondige 
aankondiging van resultate self is nie geoudit nie.

Ons jaar in ŉ neutedop1

Ons het oor die afgelope 12 maande ons ambisieuse omset- en 
aEBITDA-riglyne bereik en baie uitdagings in ŉ toenemend 
mededingende mark die hoof gebied. Ons het in ŉ groep 
ontwikkel wat innoverende, KI-gedrewe kunsmatige intelligense 
(KI)-gedrewe leefstyl-ekosisteme regoor Latyns-Amerika (LatAm), 
Indië en Europa bedryf. Ons bly verbind tot toekomsgerigte 
investering in ons reis om ŉ toonaangewende globale 
tegnologiemaatskappy te word.

Kernwesensverdienste per aandeel het met 24% gestyg, gedryf 
deur sterk groei in omset en winsgewendheid van ons 
gekonsolideerde ondernemings en ekwiteitsverantwoorde 
beleggings, veral Tencent. Die groei weerspieël ook die positiewe 
impak van ons aandeelterugkoopprogram. Die direksie beskou 
kernwesensverdienste as ŉ goeie aanwyser van die groep se 
bedryfsprestasie, aangesien dit nie-bedryfsitems in ag neem.

Finansiële hoogtepunte vir FJ26:
	» Omset het met 51% (12%) tot VS$10.8mjd gegroei, gedryf deur 
sterk groei van iFood in LatAm ondanks aansienlik groter 
mededinging in die tweede helfte van die jaar, en voortgesette 
groei van OLX in Europa. Dit sluit die verkrygings van Just Eat 
Takeaway.com (JET) en Despegar in.

	» Ons ekosisteme2 het kragtige winsgroei behaal – aEBITDA het 
met 84% (45%) gestyg tot VS$1.3mjd, en aEBIT met 95% (61%) 
tot VS$923m. Hierdie verbetering is ook weerspieël in 
gekonsolideerde prestasie, met groep-aEBITDA wat met 119% 
(63%) gegroei het tot VS$1.1mjd, terwyl gekonsolideerde aEBIT 
met 348% (234%) gestyg het tot VS$583m.

	» Kernwesensverdienste (ons maatstaf van nabelaste 
bedryfsprestasie) het met 14% (14%) gestyg tot VS$3.6mjd. 

	» Vrye kontantvloei het ook aansienlik verbeter, van VS$1.0mjd tot 
VS$1.5mjd. Uitgesluit die Tencent-dividend, het vrye kontantvloei met 
VS$286m verbeter tot VS$253m, vergeleke met ‘n uitvloei van 
VS$33m in FJ25.

	» Verdienste uit voortgesette bedrywighede het met 6% gedaal tot 
VS$11.6mjd, hoofsaaklik gedryf deur ‘n laer wins van VS$1.3mjd 
met die verkoop van Tencent-aandele.

Hierdie resultate weerspieël die goeie operasionele prestasie van 
leierskapspanne regoor ons leefstyl-ekosisteme.

Vooruitsigte
Naspers het goeie resultate behaal vir die jaar geëindig 31 Maart 
2026, en ons ambisieuse omset- en aEBITDA-riglyne suksesvol bereik.

Ons LatAm-bedrywighede het robuuste resultate behaal: Despegar 
het verwagtings oortref en versnelde groei getoon, terwyl iFood sy 
sterk operasionele prestasie in ‘n hoogs mededingende mark 
voortgesit het. Ons bly vol vertroue in iFood se langtermyn-
groeipotensiaal, alhoewel ons verwag dat kapitaalontplooiing oor 
die komende 12-maande-periode verhoog sal word om voortgesette 
markleierskap te ondersteun.

In Europa het ons twee suksesvolle strategiese verkrygings – La 
Centrale en JET – afgehandel, wat ons doelwitte vir uitbreiding in die 
streek bevorder. JET is ŉ beduidende groeigeleentheid wat 
investering en verbeterde operasionele vermoëns onder leiding van 
ŉ versterkte bestuurspan sal vereis. Ons verwag om binne die 
volgende 12 tot 18 maande aansienlike operasionele verbeterings te 
lewer en meetbare vordering teenoor groei- en operasionele teikens 
te rapporteer.

Ons strategiese doelwit bly om aansienlike waarde te ontsluit in 
die alledaagse ekonomieë van ons groot leefstyl-e-handel-
ekosisteme in die streke van LatAm, Indië en Europa.

Ons beduidende belang in Tencent, ŉ wêreldwyd erkende leier in 
tegnologie, sal vir die afsienbare toekoms behou word. Tencent is 
ŉ hoeksteen van ons portefeulje en genereer deurgaans 
uitstekende opbrengste deur sy dinamiese ekosisteem wat dit op 
unieke wyse posisioneer om uit agent-gerigte KI munt te slaan.

Ons gaan voort om in KI te belê – ons verwag dat ons groot- 
e-handelmodel (oftewel ‘large commerce model’) die 
intelligensiebasis sal vorm vir al ons toepassings en agente – 
insluitend ons innoverende leefstylassistente wat op grond van 
aangeleerde voornemens en voorkeure funksies uitvoer, 
persoonlike aanbevelings en voorspellings doen, en take uitvoer 
wanneer magtiging verleen word.

Ons verwag om reële opbrengste vir ons aandeelhouers te 
genereer deur sterk finansiële prestasie in ons ekosisteme te lewer 
en met dissipline te belê om hierdie ekosisteme te verbeter. Ons 
glo die toekoms is agent-gerig en KI-gedrewe, en ons het nog net 
begin!

1	 Tensy anders vermeld, vergelyk groeikoerse wat in hierdie verslag bespreek word 
die finansiële jaar geëindig 31 Maart 2026 met die finansiële jaar geëindig 
31 Maart 2025. Die persentasies/syfers tussen hakies verteenwoordig groei in 
plaaslike geldeenheid-terme, met uitsluiting van die impak van verkrygings en 
vervreemdings, en gee ŉ duideliker beeld van die onderliggende bedryfsprestasie 
van ons ondernemings. Finansiële resultate word op die grondslag van 
voortgesette bedrywighede weergegee.

2	 ‘Ekosisteem’ vervang ‘e-handel’, wat die verandering in die streekbedryfsmodel en 
herorganisasie van die besigheid weerspieël.

Aankondiging van resultate vir die jaar geëindig 31 Maart 2026

Hooftrekke

Omset

VS$10 848m
(FJ25: VS$7 181m)

Bedryfs(verlies)/-wins

-VS$217m
(FJ25: VS$124m)

Verdienste per
N gewone aandeel1

634 VS-sent
(FJ25: 620 VS-sent)

Groep aangepaste 
verdienste voor rente, 
belasting, waarde-
vermindering en 
amortisasie (aEBITDA) 

 VS$1 093m
(FJ25: VS$499m)

Groep aangepaste 
verdienste voor rente 
en belasting (aEBIT)

VS$583m
(FJ25: VS$130m)

Vrye kontantvloei 

VS$1 490m
(FJ25: VS$968m)

Prosus-direksie se 
dividendaanbeveling 
per N gewone aandeel

28 euro-sent
(FJ25: 20 euro-sent)

Styg met 40% 

Ekosisteem-aEBITDA

VS$1 344m
(FJ25: VS$731m)

Kernwesensverdienste 
per N gewone aandeel1

455 VS-sent
(FJ25: 366 VS-sent)

Kernwesensverdienste 
vir die jaar

VS$3 570m
(FJ25: VS$3 128m)

Onderhewig aan die vereiste goedkeuring deur Prosus-
aandeelhouers, sal ŉ dividend met betrekking tot Naspers N 
gewone aandele en A gewone aandele deur Naspers betaal word 
uit die bedrag wat Naspers van Prosus ontvang, ooreenkomstig die 
regte wat aan die aandele verbonde is. Verdere inligting oor die 
uitkering sal op ŉ later datum gepubliseer word.

The Prosus Way

Ons dryfkrag is The Prosus Way, wat innovasie, entrepreneurskap, mense, resultate en 
impak vergestalt. Dit is die kern van ons strategie om ŉ toonaangewende leefstyl- 
e-handelsmaatskappy in Latyns-Amerika, Indië en Europa te skep. 

1	 In Oktober 2025 het die groep ŉ aandeelverdeling van vyf vir een (5:1) afgehandel, wat ŉ impak gehad het op die verdienste per aandeel. Die groep het die vergelykende syfers soos op 31 March 2025 vir die impak van die aandeelverdeling aangepas.

Voortgesette bedrywighede

Totale werksaamhede


